
NISMA PER TE DREJTAT E GRAVE PUBLIKON RAPORTIN E VLERESIMIT TE CEDAW-T 
 

TIRANE, SHQIPERI—Nisma per te Drejtat e Grave (WLR), nje projekt i Agjencise se Shteteve te Bashkuara per 
Zhvillim Nderkombetar (USAID), beri sot publik Raportin e Vleresimit te CEDAW-t, ne nje ceremony te mbajtur 
me kete rast ne Hotel Rogner Europapark. Ne ceremony moren pjese Ambasadorja e Shteteve te Bashkuara, 
Marcie Ries si dhe punonjes te WLR-se, perfaqesues te shtetit shqiptar, organizata te shoqerise civile e donatore 
te tjere nderkombetare. 
 
Raporti i CEDAW-t publikuar nga WLR vlereson shkallen e mbrojtjes se te drejtave te grave ne Shqiperi, duke u 
mbeshtetur ne standarte te njohura nderkombetare te vendosura nga Konventa per Eliminimin e te Gjitha Formate 
te Diskriminimit ndaj Gruas (CEDAW). Kjo Konvente e Kombeve te Bashkuara, miratuar me 1979 dhe ratifikuar 
nga Republika e Shqiperise me 1994, shpesh pershkuhet si Karte nderkombetare e te Drejtave per grate dhe 
mbulon mjaft fusha te rendesishme, si: arsimi, pjesemarrja e grave ne jeten publike, shendetesia (perfshi dhe te 
drejtat riprodhuese), e drejta familjare, te drejtat e pronesise, etj. 
 
Ambasadorja e ShBA-se, Marcie Ries, ne fjalen e saj nenvizoi progresin e konsiderueshem qe ka bere Shqiperia, 
sidomos ne drejtim te miratimit te ligjeve, por nga ana tjeter vuri ne dukje nje numer pengesash me te cilat 
vazhdojne te perballen grate shqiptare, te tilla si diskriminimi dhe dhuna, perfaqesimi i ulet ne vendimmarrje, 
pjesemarrja e paket ne ekonomine monetare te vendit, trafikimi, stereotipet gjinore dhe dhuna ne familje. 
Ambasadorja Ries inkurajoi qeverine dhe organizatat e shoqerise civile per te perdorur gjeresisht konkluzionet e 
Raportit te CEDAW-t per te çuar perpara te drejtat e grave  
 
Zj. Emira Shkurti, Keshilltare Ligjore prane WLR-se dhe Zj. Aida Orgocka, me pas paraqiten me me hollesi 
konkluzionet e Raportit te Vleresimit te CEDAW-t. Ligjerata e tyre vuri ne dukje hendekun midis kuadrit ligjor 
pergjithesisht pozitiv dhe perputhjes se pamjaftueshme me Konventen ne jeten reale. Raporti merr ne analize 16 
nene te Konventes, duke dhene per secilin nje analize te hollesishme te legjislacionit te brendshem per te nxjerre 
ne pah shkallen e perputhjes se tij me kerkesat e Konventes. Per secilin nga keto 16 nene te Konventes. Raporti ve 
ne pah aspektet shqetesuese. Se fundi, Zj. Monika Asllani nga Shoqata e Grave Refleksione prezantoi planin e 
veprimtarive qe kjo organizate se bashku me Nismen per te Drejtat e Grave do te ndermarrin per te rritur 
ndergjegjesimin e publikut ne lidhje me Konventen dhe Raportin e CEDAW-t. 
  
Nisma per te Drejtat e Grave eshte nje projekt 4-vjeçar i Agjencise se Shteteve te Bashkuara per Zhvillim 
Nderkombetar (USAID) qe perqendrohet ne pjesen juridike te çeshtjeve qe prekin te drejtat e grave, si anti-
trafiku, dhuna ne familje dhe e drejta familjare. Veprimtarite e ketij programi perfshijne trainime per gjyqtare dhe 
juriste te tjere, hartimi i manualeve te references per gjyqtaret, asistence teknike per hartimin e ligjit per dhunen 
ne familje dhe fushata ndergjegjesuese per te drejtat e grave. Nisma per te Drejtat e Grave eshte nje iniciative 
mbareboterore qe po punon aktualisht edhe ne Guatemale, Afrike te Jugut, Madagaskar dhe Benin perveç 
Shqiperise.  
 
Zyrat e Nismes per te Drejtat e Grave ndodhen ne Rr. “Nikolla Tupe”, nr. 5 dhe mund te kontaktohen 
permes telefonit ne nr. 254 885 ose e-mail-it eshkurti@chemonics.com . 

